
				এই পাতাটির মুদ্রণ সংশোধন করা প্রয়োজন। 
আবার মোহন סיטיסי
আপনার মুখে এই দস্যুটার ইতিহাস শোনাবার জন্য আপনাকে এখানে আসতে বলি। কিন্তু এখন বুঝছি, আমারই ভুল হয়েছিল, এখন যত দ্রুত এই দুর্দান্ত দসু্যকে আপনি গ্রেফতার করতে পারেন, ততই গভর্নমেন্টের পক্ষে মঙ্গলকর হবে। আপনি এইবার কোন পথে অনুসন্ধান কার্য চালাবেন, মিঃ বেকার?” -
মিঃ বেকার গম্ভীর মুখে কহিলেন, “দসু মোহনের সঙ্গে পাল্লা দিতে হ’লে পূর্বাহুে কোন কিছুই স্থির করা চলে না স্যার। এই দস্যুটা কোন বাধা-ধরা নিয়মের বশে চলে না। ওর পিছনে ছুটতে হ’লে কোন পথে ছুটতে হবে, একমাত্র ওরই ওপর নির্ভর করে, পূর্ব হতে কিছুমাত্র অনুমান করা চলে না।” +
“বলেন কি, মিঃ বেকার?” হােম-মেম্বার স্তম্ভিত বিস্ময়ে মিঃ বেকারের মুখে দিকে চাহিলেন। -
“এতটুকুও অতিরঞ্জিত করছি না, স্যার”, এই বলিয়া মিঃ বেকার একটি পেন্সিলের অগ্রভাগ নিরীক্ষণ করিতে লাগিলেন।
হোম-মেম্বারের মুখভাব গম্ভীর হইয়া উঠিল। তিনি ক্ষণকাল নীরবে থাকিয়া কহিলেন, “দেখুন আপনার পথ ও মত জানতে চেয়ে আমি বৃথা সময় নষ্ট করতে চাই না। কিন্তু আমি চাই, এই দস্যুটাকে গ্রেফতার করবার জন্য কোন চেষ্টারই যেন ক্রটি না হয়। তার জন্য যে কোন কিছুর জন্য আপনি আমার ওপর নির্ভর করতে পারেন।”
মিঃ বেকার নীরবে বসিয়া রহিলেন। কোন জবাব দিলেন না। কারণ তিনি জানিতেন, তখনও হোম-মেম্বারের কথা শেষ হয় নাই। তাহাই হইল; হোম-মেম্বার পুনশ্চ বলিতে লাগিলেন, “মিঃ বেকার, আমি আপনাকে একটি গোপনীয় কথা বলতে চাই। এই দস্য মোহনের বার বার গভর্নমেন্টের শক্তিকে প্রতারিত করার ফলে ঘটনা বহুদূর অবধি গড়িয়েছে। আমি বা আমার গভর্নমেন্ট চান না যে, এই দস্যুটার গতিবিধি আরও কিছুকাল এমনতর স্বাধীন থাকে। আপনি যদি প্রয়োজন বোধ করেন, তবে আমি যে-কোন অফিসারকে সেন্ট্রাল থেকে আপনাকে সাহায্য করবার জন্য নিযুক্ত করতে পারি। আপনার এ সম্বন্ধে কি অভিমত শুনতে পাই কি, মিঃ বেকার ?” ...”
মিকের ক্ষণকাল নীরবে থাকিয়া নির্বিকার স্বরে কহিলেন, “আমি এ বিষয়ে অপারগ, স্যার।” ళ ఫ్రో
বুঝিতে না পারিয়া হোম-মেম্বার কহিলেন, “কোন বিষয়ে অপারগ আপনি, মিঃ
বেকার? দসু্যকে গ্রেফতার করতে?” &
মিঃ বেকরের মুখে মৃদুহাসি চকিতের জন্য ফুটিয়া উঠিয়া মিলাইয়া গেল। তিনি দৃঢ় অথচ শান্ত স্বরে কহিলেন, “হয় আমাকে স্বাধীনভাবে গভর্নমেন্ট কাজ করতে দেবেন, নয় অন্য কোন যোগ্যতর ব্যক্তির হাতে দায়িত্ব অৰ্পন করবেন—এই আমার সুদৃঢ় অভিমত, স্যার।”
মিঃ বেকারের কণ্ঠস্বরে, মুখভাবে, সুনির্দিষ্ট অভিমতে র্তাহার মনোভাব বুঝিতে পারিয়া বিচক্ষণ, বহু-অভিজ্ঞ হোম-মেম্বার কয়েক মুহুর্ত অপলক দৃষ্টিতে মিঃ বেকারের দিকে চাহিয়া থাকিয়া মৃদু হাসিয়া কহিলেন, “বেশ, তাই হোক মিঃ বেকার। আপনিই সমস্ত ভার নিয়ে উৎকণ্ঠা দূর করুন।”
“আর কিছু আদেশ আছে, স্যার?” মিঃ বেকার উঠিতে উদ্যত হইয়া প্রশ্ন করিলেন।

